
23 
9. marz 

24 
19. april 

25 
26. april 

Stjórnartíðindi 1944, A. 3. 34 

RÍKISSTJÓRABRÉF 

um frestun á fundum Alþingis. 

Ríkisstjóri ÍstanDs 

gjörir kunnugt: Að ég, að tilskildu samþykki Alþingis, veiti forsætisráðherra um- 
boð til þess að fresta fundum Alþingis frá 11. marz þ. á. þar til síðar á árinu, 
þó eigi lengur en til 10. júní n. k. 

Gjört í Reykjavík, 9. marz 1944. 

Sveinn Björnsson. 

(L. S.) nu 
Björn Þórðarson. 

AUGLÝSING 

um staðfesting ríkisstjóra Íslands á breytingu á reglugerð fyrir Háskóla Íslands, 

nr. 47 frá 30. júní 1942. 

Samkvæmt tillögu ráðuneytisins hefur ríkisstjóri Íslands staðfest eftirfarandi 
breytingu á reglugerð Háskóla Íslands. 

Aftan við 3. málsgrein 56. greinar reglugerðarinnar komi ný málsgrein svo 
hljóðandi: 

Undanþágu má veita frá því að prenta ritgerð, áður en doktorsvottorð er 
veitt, ef svo sérstakar ástæður eru til, að bæði háskólaráð og hlutaðeigandi háskóla- 
deild samþykkja einróma að taka þær gildar, enda fari þá ekki munnleg vörn fram, 
heldur semji dómnefnd sú, sem um ritgerðina fjallar, rökstudda greinargerð um 
efni hennar og vísindalegt gildi, og sé sú greinargerð birt í næstu árbók háskólans. 

Þetta tilkynnist öllum sem hlut eiga að máli. 

Í kennslumálaráðuneytinu, 19. apríl 1944. 

Einar Arnórsson. 

Gústav A. Jónasson. 

BRÁÐABIRGÐALÖG 

um breyting á lögum nr. 6 9. janúar 1935, um tekjuskatt og eignarskatt. 

Ríkisstjóri Ístanns 
gjörir kunnugt: 

Fjármálaráðherra hefur tjáð mér, að enn í ár sé nauðsynlegt að breyta tima- 
ákvörðunum og frestum þeim, sem um ræðir í 14. kafla laga nr. 6 9. janúar 1935, 
um tekjuskatt og eignarskatt. Eigi þetta einkum við í kaupstöðum, þar sem skatta- 

störf eru umfangsmikil, og megi búast við, að frestur sá, sem ákveðinn er i fyrr- 

1944 

greindum lögum reynist oft fullstuttur, einkum þegar til mála geta komið breyt- 26. apríl 

ingar á skattalögum og störf skattanefnda tefjast vegna óvissu um afdrif þeirra 

breytinga á Alþingi. 

Ráðherrann telur heppilegast, að fjármálaráðuneytinu verði, svo sem verið 

hefur undanfarin ár, gefin heimild til að breyta umræddum frestum og tíma- 

ákvörðunum og að heimildin verði til frambúðar. 

Með því að ég tel það brýna nauðsyn, að tekju- og eignarskattur og striðs- 

gróðaskattur verði alls staðar á landinu löglega álagður 1944, en ekki sé ástæða til 

að svo stöddu að láta heiniildina ná lengra en til álagningar skatta árið 1944, gef 

ég út bráðabirgðalög samkvæmt 23. gr. stjórnarskrárinnar á þessa leið: 

1. gr. 

Heimilt er ráðherra að breyta tímaákvörðunum og frestum þeim, sem um 

ræðir í IV. kafla laga nr. 6 9. jan. 1935, um tekjuskatt og eignarskatt, eftir því sem 

þörf krefur, við álagning skatta árið 1944. 

2. gr. 

Lög þessi öðlast þegar gildi. 

Gjört í Reykjavík, 26. april 1944. 

Sveinn Björnsson. 

(L.S. 

Björn Ólafsson. 

BRÁÐABIRGÐALÖG 

um heimild fyrir ríkisstjórnina til að kaupa eignir setuliðsins á Íslandi. 

Ríkisstjóri ÍsLanDs 

gjörir kunnugt: 

Fjármálaráðherra hefur tjáð mér, að til þess að greiða fyrir burtrýmingu 

hernaðarmannvirkja hér á landi, þegar að því kemur, og með það fyrir augum, 

að verðmæti þau, sem í þessum mannvirkjum eru, komi að sem beztum notum 

fyrir landsmenn, telji hann nauðsynlegt, að ríkisstjórninni f. h. ríkissjóðs sé gefin 

heimild til að festa kaup á eignum setuliðsins. 

Með því að ég tel það brýna nauðsyn, að ríkisstjórninni f. h. ríkissjóðs sé 

veitt ofannefnd heimild gef ég út bráðabirgðalög samkvæmt 23. gr. stjórnarskrár- 

innar á þessa leið: 

1. gr. 

Ríkisstjórninni heimilast að kaupa fyrir ríkissjóðs hönd eignir setuliðsins á 

Íslandi. 
2. gr. 

Ráðstöfun og sala þeirra eigna, sem yfirteknar verða samkv. heimild í Í. gr., 

skal framkvæmd af 5 manna nefnd, sem ríkisstjórnin skipar. Fjórir nefndarmanna 

séu tilnefndir af stjórnmálaflokkunum, einn af hverjum, en ríkisstjórnin skipar 

formann og sé hann jafnframt framkvæmdastjóri, 

Endurprentað blað. 

